
- ᓴᓇᕐᕈᑏᑦ ᐱᐅᒃᑯᑏᓪᓗ ᓴᓇᓐᖑᐊᒍᑎᑦᓭᑦ

	 ᒪᕐᕋᓴᔭᖅ ᐃᒪᕐᒥᒃ ᐅᐊᕈᑦᓯᔭᐅᓲᖅ
	 ᐱᒻᒪᕆᐅᕗᖅ ᓇᓪᓕᑳᕆᐊᒥᒃ ᑖᑦᓱᒥᖓᓪᓗᐊᓯᐊᖅ ᒪᕐᕋᓴᔭᕐᒥᒃ ᐃᒪᕐᒥᒃ ᐅᐊᕈᑦᓯᔭᐅᓲᒥᒃ, ᒪᕐᕋᓴᔭᒍᓗᐊᓗᑐᐃᓐᓇᐅᖏᑦᑐᒥᒃ. ᒪᕐᕋᓴᔭᖅ ᐃᒪᕐᒥᒃ 		
	 ᐅᐊᕈᑦᓯᔭᐅᓲᖅ ᖃᑯᕐᓯᓲᖅ ᐸᓂᕐᐸᓕᐊᓕᕋᒥ/ᖁᐊᕐᐸᓕᐊᓕᕋᒥ ᐊᒻᒪᓗ ᓯᑎᔫᓕᑐᐊᕋᒥ ᒪᓂᕌᐱᐅᓂᖓ ᐃᓚᕐᕿᐱᐊᖃᓐᖏᑑᑦᓱᓂ ᓴᓇᓂᕐᓗᑯᕕᓂᕐᓂᒃ 		
	 ᓴᓇᒋᐊᖓ ᐱᔭᕆᐊᑭᓐᓂᓴᐅᓲᖅ ᐱᔭᕇᕐᑕᐅᒐᒥᓪᓗ ᑕᑯᒥᓇᕐᓂᓴᐅᒍᓐᓇᓱᓂ. ᑕᑯᒍᓐᓇᑐᑎᑦ ᑌᒣᑦᑐᒥᒃ ᓇᓪᓕᐊᓂᑐᐃᓐᓇᖅ ᐃᓕᓐᓂᐊᕈᑎᑦᓴᓂᒃ 			
	 ᓂᐅᕐᕈᓭᕕᒻᒥᑦ ᑕᑯᒥᓇᕐᑐᓕᐅᕈᑦᓴᑖᕐᕕᒋᓗᒍ. 

	 ᒪᕐᕋᓴᔭᖃᐅᑎᓕᐅᕐᕕᐅᒍᓐᓇᑐᖅ:
	 ᓇᓪᓕᐊᑐᐃᓐᓇᖅ ᐊᑐᕐᑐᓴᒫᖑᒍᓐᓀᑐᖅ ᐅᒃᑯᓯᒃ (ᐅᒃᑯᓯᒃ ᒪᕐᕋᓴᔭᓕᐅᕐᕕᐅᒌᕐᓯᒪᓕᑐᐊᕋᒥ ᑌᒫᑦᓯᐊᖅ ᓴᓗᒻᒪᒍᓐᓇᖏᒻᒪᑦ) ᐱᐅᔪᖅ. ᓇᓪᓕᑳᖁᔭᐅᓂᕐᓴᐅᔪᓯ 	
	 ᐅᒃᑯᓯᒥᒃ ᕿᑐᑦᑐᔭᒥᒃ ᓴᓗᒻᒪᓴᕆᐊᖓ ᐱᔭᕆᐊᑭᓐᓂᓴᐅᓛᕐᒪᑦ. ᑖᓐᓇ ᐅᒃᑯᓯᒃ ᒪᕐᕋᓴᔭᓕᐅᕐᕕᒋᓚᖓᔦᑦ. 



	 ᓄᖑᓯᒪᔪᖅ ᐃᒻᒧᖃᐅᑎᕕᓂᖅ ᐃᒥᕋᑦᓴᔭᖃᐅᑎᕕᓂᕐᓘᓃᑦ (ᔫᔅ-ᖃᐅᑎᕕᓂᖅ) ᐊᖏᓂᖃᕐᓱᓂ 2-ᓖᑕᒥᒃ:
	 ᓅᖑᓯᒪᓕᕐᑐᖅ ᐃᒻᒧᖃᐅᑎᕕᓂᖅ ᔫᔅ-ᖃᐅᑎᕕᓂᕐᓘᓃᑦ ᒪᕐᕋᓴᔭᒧᑦ ᐃᒪᕐᒥᒃ ᐅᐊᕈᑦᓯᓯᒪᓕᕐᑐᒧᑦ ᖁᐊᕐᕕᐅᒍᒫᕐᓂᐊᑐᖅ. ᐃᒣᑉᐸᑦ, ᑕᑲᓐᓇᑎᑐᑦ 			
	 ᐊᑦᔨᖑᐊᑎᑐᑦ ᒥᓕᖃᕐᐸᑦ ᐃᓪᓓᒍᑎᑦᓴᔭᒥᒃ, ᒪᕐᕋᓴᔭᖃᐅᑎᒃ ᒥᓕᓯᒪᑦᓯᐊᕆᐊᓕᒃ. (ᒥᓕᓯᒪᑦᓯᐊᖏᑐᐊᕈᓂ, ᒪᕐᕋᓴᔭᐅᑉ ᑕᑕᓂᕐᓗᑯᕕᓂᖓ 			 
	 ᑯᕕᑐᐃᓐᓇᕆᐊᓕᒃ ᐊᒻᒪᓂᖓᒍᑦ.)

	
	 ᓴᓇᕐᕈᑏᑦ:
	 ᖃᓄᐃᑦᑐᑐᐃᓐᓀᑦ ᐊᑦᔨᒌᓐᖏᑐᑦ ᓴᓇᕐᕈᑏᑦ ᑕᑯᔭᐅᒍᓐᓇᑐᑦ ᓂᐅᕐᕈᓭᕕᓐᓂ. ᑖᒃᑯᐊ ᓴᓇᕐᕈᑏᑦ ᐅᔭᕋᕐᓂᒃ ᕿᔪᓐᓂᓘᓐᓃᑦ ᓴᓇᒍᑎᐅᕙᓪᓗᓲᑦ. ᒪᕐᕋᓴᔭᖅ 		
	 ᖁᐊᒍᓕᕋᒥ ᐊᒦᕐᓯᒍᓐᓇᒪᑦ ᓴᕕᕋᔭᕐᓂᒃ, ᐱᐅᓂᕐᓴᐅᔪᕆᔭᐅᔪᖅ ᐊᑐᓐᖏ¯ᖃᑦᑕᕈᑦᓯ ᐱᓐᓈᖁᑎᑦᓯᓂᒃ ᓄᕗᓕᓐᓂᒃ ᑮᓇᖃᑦᓯᐊᖏᓐᓈᖁᓚᖓᑐᐊᕈᑦᓯᒋᑦ. 		
	 ᐊᑐᕐᑕᐅᖁᔨ¯ᒐᔭᕐᑐᒍᓪᓕ ᓴᕕᓐᓂᒃ ᓄᕗᐃᑦᑐᓂᒃ. 

	 ᒪᓂᕋᐅᓴᐅᑎᒃ/ᙯᕆᓴᐅᑎᒃ:
	 ᒪᓂᕋᐅᓴᐅᑎᖃᑦᓯᐊᓗᑎᑦ ᓯᑎᓂᖏᑦ ᐊᑦᔨᒌᓐᖏᑐᓂᒃ, ᐃᒻᒪᖄ ᐊᖏᓂᓕᓐᓂᒃ 100-ᒥᑦ 400-ᒧᑦ. ᑕᑯᒍᓐᓇᒥᔪᑎᑦ ᑭᑦᑐᕇᓕᑕᐅᔮᕐᑐᒥᒃ ᒪᓂᕋᐅᓴᐅᑎᒥᒃ 	
	 ᐊᑐᕐᑕᐅᕙᓪᓗᓲᒥᒃ ᒪᕐᕋᓴᔭᕐᓄᑦ, ᑕᒪᓐᓇ ᓈᒻᒪᓯᐊᕐᑐᖅ.



	 ᐃᓪᓓᒍᑎᑦᓴᔭᐅᔮᕐᓱᓂ ᒥᖑᐊᕈᑎᒃ, ᐃᒪᕐᒥᒃ ᐃᓚᔭᐅᓲᖅ ᒥᖑᐊᕈᑎᒃ ᐅᕝᕙᓘᓐᓃᑦ ᑲᓈᑭᑦᑐᓂᒃ ᕿᓪᓚᕆᑦᓭᒍᑎᒃ ᐊᒻᒪᓗ ᒥᖑᐊᕐᓯᐅᑏᑦ:
	 ᐊᑐᕋᓗᐊᕈᕕᑦ ᐃᓪᓓᒍᑎᑦᓴᔭᐅᔮᕐᓱᓂ ᒥᖑᐊᕈᑎᒥᒃ, ᐃᒪᕐᒥᒃ ᐃᓚᔭᐅᓲᒥᒃ ᒥᖑᐊᕈᑎᒥᒃ ᐅᕝᕙᓘᓐᓃᑦ ᑲᓈᑭᑦᑐᓂᒃ ᕿᓪᓚᕆᑦᓭᒍᑎᒥᒃ, 			 
	 ᒥᖑᐊᕐᑕᐱᑦ ᑕᐅᑦᑐᖏᑦ ᐊᑦᔨᒌᒐᔭᓐᖏᑐᑦ. ᐊᑐᕐᓗᑎᑦ ᐊᑐᐃᓐᓇᓃᕕᑦ ᐆᑦᑐᕋᐅᑎᒋᓗᒍᓗ ᐊᓯᐊᓄᑦ ᒪᕐᕋᓴᔭᐅᒻᒥᔪᒧᑦ, ᓴᓇᓐᖑᐊᓚᖓᔭᓐᖑᐊᕌᓗᐃᑦ 		
	 ᓱᒃᑯᑐᐃᓐᓇᓴᕈᐊᕋᕕᐅᒃ!

	 ᑭᑭᐊᑦ:
	 ᐅᑯᐊ ᑭᑭᐊᑦ ᑕᕐᓯᑐᐃᒍᑎᒋᓛᕐᑕᑎᑦ ᐃᓂᕐᓯᒪᓕᕐᑐᒥᒃ ᒪᕐᕋᓴᔭᖁᑎᓐᓂᐅᕕᑦ.

- ᐊᑐᐃᓐᓇᕈᕐᑎᕆᓂᖅ ᖁᐊᒍᓕᕐᑐᒥᒃ ᒪᕐᕋᓴᔭᕐᒥᒃ

	 ᐅᒃᑯᓯᒥᒃ ᓴᓗᒻᒪᓭᓂᖅ: (ᐅᒃᑯᓰᑦ ᓴᓗᒪᑦᓴᐅᑎᒋᑉᐸᑦ, ᑖᓐᓇ 1-ᒦᑦᑐᖅ ᐊᓪᓗᓗᒍ.)

	 1- ᐅᒃᑯᓯᐅᑉ ᓴᓂᕋᓕᒫᖓ ᓇᕐᓂᑐᓗᑳᓪᓗᒍ ᐅᒃᑯᓯᒃ ᑐᑮᓪᓕᓂᐊᕐᒪᑦ. ᑌᒪ ᒪᕐᕋᓴᔭᑐᖃᖅ ᐸᓂᕐᑑᓕᕐᑐᖅ ᐃᓗᐊᓂ ᓯᖁᒻᒪᑖᕐᓂᐊᓕᕐᒪᑦ. ᐊᒦᑯᑖᕐᓗᒍ. ᑌᒪ 		
	 ᐅᒃᑯᓯᐅᑉ ᐊᑖᖓ ᑲᑦᔪᒪᕆᓪᓗᒍ ᐊᖏᓂᕐᐸᐅᒐᓱᐊᕐᑐᖅ ᐸᓂᕐᑑᓕᕐᑐᖅ ᒪᕐᕋᓴᔭᖅ ᓈᕕᓂᐊᕐᒪᑦ. 



	 2- ᕿᔪᐊᐱᒻᒧᑦ ᐅᒃᑯᓯᐅᑉ ᐃᓗᖓ ᑭᓕᐅᑕᕐᓗᒍ ᐊᒥᐊᒃᑰᓕᕐᑐᖅ ᐸᓂᕐᑑᓱᓂ ᒪᕐᕋᓴᔭᕕᓂᖅ ᐲᕐᓂᐊᒪᑦ. ᓴᓗᒻᒪᓴᓱᖓᓯᒍᕕᐅᒃ ᐅᒃᑯᓯᒃ, ᐊᑖ ᑲᑦᔪᓗᒍ 		
	 ᕿᔪᐊᐱᒻᒧᑦ ᓱᓇᒥᓪᓘᓃᑦ ᒪᕐᕋᓴᔭᕕᓂᕐᒥᒃ ᓴᓂᕋᓕᒫᖓ ᐊᒥᐊᒃᑯᓂᐊᓐᖏᒪᑦ.

	 ᐊᑐᐃᓐᓇᕈᕐᑎᕆᓂᖅ ᒪᕐᕋᓴᔭᕐᒥᒃ:
	 • ᒪᕐᕋᓴᔭᖅ ᖁᐊᒍᓕᕋᒥ ᐊᒦᕐᓯᒍᓐᓇᒪᑦ ᐊᒡᒐᓂᓪᓗ ᓴᓗᐊᕐᑎᓯᒍᓐᓇᓱᓂ, ᐃᓄᓐᓂᒃ ᐊᒡᒐᒥᓂᒃ ᐊᑦᑕᓇᕐᑑᔨᐊᓕᓐᓂᒃ ᐊᑐᖁᔨᒐᔭᓐᖑᐊᑐᒍᑦ 			 
	 ᐃᕐᕈᑐᐃᒍᑏᓐᓂᒃ ᐊᒡᒐᔮᓐᓂᒃ ᒪᕐᕋᓴᔭᓕᕆᓕᑐᐊᕈᑎᒃ.

	 1- ᐅᒃᑯᓯᒃ ᐃᒻᒥᓗᒍ. ᖃᓄᐃᓪᓗᐊᓂᕆᒋᐊᓕᖓ ᐃᒪᐅᑉ: ᐅᒃᑯᓯᖃᑐᐊᕈᕕᑦ 2-ᓖᑕᒥᒃ, ᐅᒃᑯᓯᒃ ᐃᒻᒥᕆᐊᖃᕋᔭᕐᑌᑦ 1.33-ᓖᑕᒥᒃ. 



	 2-	 ᐊᑦᑕᕆᐊᐱᓪᓗᒍ ᒪᕐᕋᓴᔭᖅ ᑲᒪᒋᓗᒍ ᑎᕐᑐᑖᕐᓂᐊᒪᑦ ᐃᓗᐃᒃᑲᓛᖏᓪᓗ ᐲᔭᕐᓂᐊᒪᑕ. ᒪᕐᕋᓴᔭᖁᑏᑦ ᐊᕿᑦᑐᐊᐱᐅᓕᕐᐸᑦ ᐃᓗᐃᒃᑲᓛᖃᕈᓐᓀᓗᓂ 		
	 ᑎᕐᑐᖃᕈᓐᓀᓗᓂᓗ, ᖃᓘᑎᐊᐱᑦᓴᑖᕆᐊᖃᕐᑐᑎᑦ. ᐳᕐᑐᔪᐊᓘᓐᖏᑐᖅ ᒥᓕᒃ ᖃᓘᑎᒋᓗᒍ ᓈᒻᒪᓯᐊᕐᑐᖅ. (ᒪᕐᕋᓴᔭᕐᒥᒃ ᓂᐅᕐᓯᑌᓕᒍᑎᒋᓗᒍ ᑮᓈᕐᒥᒃ 		
	 ᐊᑐᕆᐊᖃᕋᔭᕐᑐᑎᑦ.)

	 3- ᒪᕐᕋᓴᔭᖅ ᐅᒃᑯᓯᐅᑉ ᓴᓂᐊᓅᕐᓗᒍ, ᑌᒪ ᑫᕙᑦᑐᒥᒃ ᓈᕕᐅᒐᕐᓂᐊᓕᕋᕕᐅᒃ ᐃᒪᐅᑉ ᖄᖓᓄᑦ. ᐃᖑᓚᒍᓐᓀᓗᒍ; ᒪᕐᕋᓴᔭᖅ ᐅᒃᑯᓯᐅᑉ ᓇᑖᖓᓃᑦᑐᖅ 		
	 ᐃᒪᐅᑉ ᐊᑖᓂ ᑲᒪᒋᒍᓐᓀᓗᒍ. 3-ᒦᑦᑐᖅ ᐱᒋᐊᓪᓚᓗᒍ ᒪᕐᕋᓴᔭᖅ ᐅᐊᕈᑎᒌᑦᓯᐊᖏᓐᓂᖓᓂ. ᐅᐊᕈᑦᓯᒐᓱᐊᕐᓂᒥᓂ ᒪᕐᕋᓴᔭᖅ ᐃᒪᐅᑉ 			 
	 ᖄᖓᓃᖏᓐᓇᕋᔭᕐᑐᖅ, ᑌᒪ ᐃᒪᕐᒥᒃ ᐄᓯᒍᓐᓇᖏᕐᓂᐊᓕᕋᒥ. ᐅᑕᕐᕿᑫᓐᓈᐱᓪᓗᑎᑦ 1-ᒥᓂᑦ-ᒥᒃ 2-ᒥᓂᑦᔅ-ᒥᓪᓘᓃᑦ ᒪᕐᕋᓴᔭᖅ ᐃᒪᐅᑉ ᖄᖓᓃᑦᑐᖅ 		
	 ᖃᐅᓯᓕᕐᓯᐊᕆᓗᒍ.  

ᐊᑦᔨᖑᐊᖅ 3 – ᐅᐊᕈᑦᓯᕙᓪᓕᐊᓕᕐᑐᖅ
ᐊᑦᔨᖑᐊᖅ 4 – ᒪᕐᕋᓴᔭᖅ ᖃᐅᓯᐅᓕᕐᑐᖅ ᐃᖑᓚᔭᐅᑐᐃᓐᓇᕆᐊᖃᓕᕐᓱᓂᓗ.

1.

4.

2. 3.



	 4- ᒪᕐᕋᓴᔭᖅ ᐃᒪᕐᓗ ᐊᒡᒐᓅᕕᑦ ᐃᖑᓚᑦᓯᐊᓗᒋᒃ (ᐊᒡᒐᔮᕐᓯᒪᓗᑎᑦ ᒋᐊᖃᕈᕕᑦ). ᐅᐊᕈᑦᓯᑐᕐᑕᕕᓃᑦ ᐃᖑᓚᑦᓯᐊᒐᓱᐊᒻᒪᕆᓪᓗᒍ ᐃᓗᐃᒃᑲᓛᖏᑦ 		
	 ᒪᕐᐹᑎᑦᓯᐊᓗᒋᑦ. ᐱᔭᕇᒍᑎᒋᓗᒍ, ᐅᒃᑯᓯᐅᑉ ᓴᓂᕋᓕᒫᖓ ᐊᓇᐅᓪᓛᕌᐱᓪᓗᒍ ᖃᐳᓕᒫᖏᑦ ᖄᖓᓅᒋᐊᓪᓚᓂᐊᕐᒪᑕ. ᐱᔭᕇᕐᓯᒪᓕᕈᓂ ᒪᕐᕋᓴᔭᖅ 		
	 ᐊᓯᑦᔨᐸᓪᓕᐊᒐᔭᕈᓐᓀᑐᖅ ᐊᑦᔨᒌᑐᐃᓐᓇᐅᓕᕋᔭᕐᓱᓂᓗ ᖃᐳᖃᒐᓛᒍᓐᓀᓗᓂ. 

	 5- ᒪᕐᕋᓴᔭᖅ ᐅᐊᕈᑎᒌᑦᓯᐊᓕᕐᑐᖅ ᑯᕕᓗᒍ ᐃᒻᒧᖃᐅᑎᕕᓂᕐᒧᑦ ᔫᔅ-ᖃᐅᑎᕕᓂᕐᒧᓘᓐᓃᑦ.

	 6- ᐃᒋᑦᓯᓂᖅ ᒪᕐᕋᓴᔭᓕᐊᕕᓂᑉᐱᑦ ᐊᒥᐊᒃᑯᖓᓂᒃ:

ᒪᕐᕋᓴᔭᓕᐊᕕᓂᑉᐱᑦ ᐊᒥᐊᒃᑯᖓ ᐃᒋᓚᐅᕐᓯᒪᒋᐊᖃᓐᖏᑌᑦ ᑯᕕᕐᕕᒧᑦ, ᑌᒣᓕᒍᕕᑦ ᓱᒃᑯᐊᕿᕋᔭᕐᑐᑎᑦ ᐃᒪᕐᑑᑎᓕᒫᑦᓯᐊᑎᑦ ᐃᓪᓗᓃᕕᑦ 
ᐊᓯᑦᔨᑕᐅᒋᐊᖃᕋᔭᕐᒪᑕ! ᐊᒥᐊᒃᑯᕕᓃᑦ ᑌᒪᓐᖓᓕᒫᑦᓯᐊᖅ ᐃᒋᑕᐅᒋᐊᓖᑦ ᓴᓂᖃᐅᑎᒧᑦ. ᐊᒻᒪᓗᑦᑕᐅᖅ, ᐊᒡᒐᑎᑦ ᒪᕐᕋᓴᔦᓐᓇᐅᐸᑕ, 
ᐃᒪᕐᒧᑦ ᐃᕐᕈᐃᖁᔨᕐᖄᖁᔨᔪᒻᒪᕆᐅᔪᒍᑦ ᐊᒡᒐᓂᐅᕕᑦ ᐃᕐᕈᑑᑎᕕᓃᑦ ᓯᓚᒧᑦ ᐃᒋᓂᐊᕐᓗᒍ ᐅᕝᕙᓘᓐᓃᑦ ᐊᒡᒐᑎᑦ ᐸᓂᕐᑎᓯᐊᕐᖄᓗᒋᑦ ᑌᒪ 
ᐃᕐᕈᑐᕐᓂᐊᓕᕋᕕᒃᑭᑦ ᑯᕕᕐᕕᒥ. (ᐊᒡᒐᔮᕐᓯᒪᓐᓂᖏᑐᐊᕈᕕᑦ, ᐅᐱᒍᓱᑦᑐᒪᕆᐅᒐᔭᕐᑐᑎᑦ ᐊᒡᒐᓂᐅᓯᒍᕕᑦ ᑭᖑᓂᐊᓂ!)

ᒪᕐᕋᓴᔭᐅᑉ ᐊᒥᐊᒃᑯᕕᓂᖓ ᐸᓂᕐᑎᒍᓐᓇᑌᑦ ᐅᒃᑯᓯᐅᑉ ᐃᓗᐊᓂ ᐅᒃᑯᓯᒃ ᐃᓱᒫᓗᒋᒍᓐᓀᓗᒍ. ᒐᓗᐊᕐᓗᑎᑦ, ᑕᑯᒋᐊᕆᐊᖃᕋᔭᕐᑐᑎᑦ ᐊᓪᓚᓯᒪᔪᒥᒃ “ᐅᒃᑯᓯᒥᒃ 
ᓴᓗᒻᒪᓭᓂᖅ-ᓚᔪᒥᒃ ᓴᓗᒻᒪᓴᑦᓯᐊᓚᖓᑐᐊᕈᕕᐅᒃ ᐅᒃᑯᓯᒃ.



- ᐊᑐᐃᓐᓇᕈᕐᑎᓂᖅ ᓴᓇᓐᖑᐊᓂᕐᒥᒃ ᒪᕐᕋᓴᔭᕐᒥᒃ ᖁᐊᒍᓕᕐᑐᒥᒃ

ᐲᕐᐸᓕᐊᓚᖓᓕᑐᐊᕈᕕᐅᒃ ᒪᕐᕋᓴᔭᖅ ᖁᐊᒍᓕᕐᑐᖅ, ᒪᕐᕋᓴᔭᖅ ᓯᑎᓕᓯᒪᒋᐊᓕᒃ, ᓯᑎᓕᒐᓱᐊᕐᓱᓂ ᐃᑲᐅᕐᓂᓂ ᐊᒥᓱᑐᓲᒍᓐᖏᑐᖅ. ᖁᐊᒍᓕᕐᑐᖅ 
ᐲᑐᐊᕈᕕᐅᒃ ᐃᒻᒧᖃᐅᑎᕕᓂᕐᒥᑦ ᔫᔅ-ᖃᐅᑎᕕᓂᕐᒥᓘᓐᓃᑦ ᖃᐅᖓᓂ (ᐊᒻᒪᓗ ᐅᐊᕈᑦᓯᑐᐃᓂᕕᓃᑦ ᓈᒻᒪᓈᕐᑐᕕᓂᐅᑉᐸᑦ) ᐱᓀᓗᑕᖃᒐᓛᒐᔭᓐᖏᑐᑎᑦ 
ᐲᕐᓯᒐᓱᐊᕐᓗᑎᑦ.

ᒪᕐᕋᓴᔭᖅ ᖁᐊᒍᓕᕐᐸᑦ ᐱᒻᒪᕆᐅᕗᖅ ᓴᓇᓐᖑᐊᒋᐊᓯᑦᓴᐅᑎᒋᒍᕕᐅᒃ (ᐅᓪᓗᓂ ᐊᒥᓲᓐᖏᑑᒐᓗᐊᓂ ᐅᑕᕐᕿ¯ᕈᓐᓀᓗᑎᑦ) 
ᓴᓇᓯᑦᓴᐅᑎᒋᓐᖏᑐᐊᕈᕕᐅᒃ ᐸᓂᓪᓗᑐᑦᓯᐊᑐᐃᓐᓇᕋᔭᕐᒪᑦ ᐊᒻᒪᓗ ᓴᓇᒐᓱᐊᓕᕈᕕᐅᒃ ᖃᐅᓯᓕᕐᑏᓇᕆᐊᖃᕋᔭᕐᓱᓂ ᓴᓇᒐᑦᓴᐅᑎᖏᓐᓇᕋᓱᐊᕐᓗᒍ.

ᖁᐊᕐᓵᓂᐊᓐᖏᓚᑎᑦ ᒪᕐᕋᓴᔭᓕᐊᕕᓂᖅ ᓯᑎᓕᒐᓱᐊᓕᑐᐊᕋᒥ ᐆᓇᕐᓯᓲᒍᒻᒪᑦ. ᑕᒪᓐᓇ ᐱᐅᓯᓕᒃ. ᒪᕐᕋᓴᔭᐅᑉ ᐱᐅᓯᑦᓴᔭᖓ. 

	 1- ᒪᕐᕋᓴᔭᖅ ᖁᐊᒍᓕᕐᑐᖅ ᐲᕐᓗᒍ ᐃᒻᒧᖃᐅᑎᕕᓂᖅ ᔫᔅ-ᖃᐅᑎᕕᓂᕐᓘᓃᑦ ᐊᖏᓂᓕᒃ 2-ᓖᑕᒥᒃ ᐊᓕᑦᑐᓗᒍ. ᒪᕐᕋᓴᔭᓕᐊᕕᓃᑦ ᑕᒐ ᐊᑐᐃᓐᓇᐅᓕᕐᖁᖅ!



	 2- ᐊᑐᐃᓐᓇᕈᕐᑎᓗᒋᑦ ᓴᓇᕐᕈᑎᑦᓴᑎᑦ ᓴᕖᑦ: 1. ᓴᕕᒃ ᓄᕗᐃᑦᑐᖅ ᑮᔭᐅᑎᓪᓗᒍ ᑭᒻᒪᐅᑎᐊᓗᒻᒧᑦ. 2. ᓴᕕᒃ ᓂᐅᓐᖓᓗᒍ ᐅᑎᕐᑕᑎᓪᓗᒍᓗ ᓯᕗᒧᑦ 		
	 ᐅᑎᒧᓪᓗ ᓇᐱᓐᖏᓂᓕᒫᖓᓂ. ᑌᒣᓘᕐᓂᖅ ᐅᓗᕆᐊᓇᓐᖏᑐᖅ ᐋᓐᓃᓂᐅᔭᓐᖏᑐᖅ. 



	 3- ᓄᕝᕗᕆᑦᓴᓗᒍ ᓴᕕᐅᑉ ᑮᓇᖓ ᐊᑐᕐᓗᑎᑦ ᓯᖃᓪᓕᐅᑎᒥᒃ ᓄᕝᕗᕆᑦᓴᐅᑎᒥᓪᓘᓃᑦ ᐅᔭᕋᕐᒥᒃ. ᓯᖃᓪᓕᐅᑎᒃ ᐊᑐᕐᑕᐅᒍᓂ ᐱᒋᐅᕐᓴᑐᒧᑦ 			 
	 ᐊᑦᑕᓇᕐᑑᑐᐃᓐᓇᕆᐊᕐᒪᑦ, ᐃᓕᓐᓂᐊᑏᑦ ᓯᖃᓪᓕᐅᑎᒥᒃ ᑲᒪᓐᖏᑯᑎᒃ ᐱᐅᓂᕐᓴᖁᑎᒋᔭᐅᔪᑦ.

ᑕᒐᑕᒐ ᓴᓇᕐᕈᑎᒋᓚᖓᔭᑎᑦ ᐱᐅᒃᑯᑎᒋᓚᖓᔭᑎᓪᓗ ᐊᑐᐃᓐᓇᐅᓕᕐᖁᑦ ᓴᓇᒋᐊᕈᑎᒋᓗᒋᑦ!



- ᓴᓇᓐᖑᐊᓂᖅ ᒪᕐᕋᓴᔭᕐᒥᒃ ᖁᐊᒍᓕᕐᑐᒥᒃ

ᑕᑯᑎᑦᓯᓯᐊᕐᓂᖃᕆᐊᖃᕐᐳᖅ ᓴᕕᓐᓂᒃ ᑲᒪᒍᓯᐅᒋᐊᓕᓐᓂᒃ ᐊᑦᑕᓈᕿᒍᓐᓀᓗᓂ ᐊᒻᒪᓗ ᓴᕕᓕᕆᒍᓯᐅᒋᐊᓕᒃ ᖃᐅᔨᒪᔭᐅᓪᓗᑐᕆᐊᖃᕐᓱᓂ 
ᓇᐅᑐᐃᓐᓇᓯᐊᓄᑦ ᓴᓇᓐᖑᐊᓚᖓᔪᓄᑦ. ᐊᒻᒪᓗᒋᐊᓪᓚᒃ, ᐃᓕᓐᓂᐊᑎᓯᔨ ᐃᑉᐱᒍᓱᐃᓐᓇᕆᐊᓕᒃ ᓴᕖᑦ ᐊᑐᕐᑕᐅᓂᖏᓐᓂᒃ ᐃᓕᓐᓂᐊᑎᑦᓯᓂᓕᒫᕐᒥᓂ. 
ᐊᑐᐃᓐᓇᙯᓐᓇᑐᑦᓴᐅᔪᑎᑦ ᐅᐃᒪᓇᕐᑐᓯᐅᑎᓂᒃ ᐊᕐᖁᓇᕐᑐᖃᑲᓪᓚᓴᕐᐸᑦ. ᐅᓗᕆᐊᓇᕐᓂᖏᑦ ᓱᓕᔪᓪᓚᕆᐊᓗᐃᑦ, ᑭᓯᐊᓂ ᒥᑭᓪᓕᑎᕐᑕᐅᒪᕆᒍᓐᓇᑐᑦ 
ᐊᑦᑕᓇᕐᑐᒨᕐᑌᓕᒐᓱᐊᒻᒪᕆᓐᓂᖃᕐᑎᓗᒍ.

ᓴᓇᓐᖑᐊᓕᓃᑦ ᓴᓇᓐᖑᐊᓕᕋᒥᒃ ᐊᒡᒐᒥᓂᒃ ᒪᓕᑐᐃᓐᓇᓲᑦ ᓴᓇᓐᖑᐊᑕᖓᑕ ᓯᑎᓂᖓ ᓈᒻᒪᓯᐊᑐᐊᕐᒪᑦ (ᐅᔭᕋᐅᒐᓗᐊᕐᐸᑦ ᕿᔫᒐᓗᐊᕐᐸᓘᓐᓃᑦ). ᒪᕐᕋᓴᔭᖅ, 
ᐱᐅᓯᕐᓲᑎᒥᓂᒃ ᐊᑐᕐᓱᓂ, ᓴᓇᔭᐅᒍᒪᓐᖏᓂᕐᓴᐅᓲᖅ, ᑌᒣᒻᒪᑦ, ᓴᓇᓐᖑᐊᓚᖓᔪᖅ ᒪᕐᕋᓴᔭᕐᒥᒃ ᐊᓪᓚᖑᐊᕐᖄᖁᔭᐅᓂᕐᓴᖅ ᓴᓇᓐᖑᐊᓚᖓᔭᕐᒥᓂᒃ 
ᓴᓇᓐᖑᐊᒋᐊᓪᓗᑐᓚᐅᕋᓂ. *ᖃᖓᑐᐃᓐᓇᓯᐊᖅ, ᒪᕐᕋᓴᔭᖁᑏᑦ ᐸᓂᓗᐊᑐᐊᕐᐸᑦ ᓴᓇᒐᑦᓴᐅᖏᓚᕿᓗᓂ, ᖃᐅᓯᓕᕐᑎᑲᑦᑕᕈᓐᓇᑌᑦ ᓴᓇᓂᕐᓂ. 

ᐱᐅᔫᕗᖅ ᓴᓇᒋᐊᓯᒍᕕᑦ ᓴᓇᓐᖑᐊᓚᖓᔦᑦ ᐊᓪᓚᕕᒋᕐᖄᓗᒍ ᒪᕐᕈᐃᓕᕿᖓᔫᔮᕐᑐᒥᒃ ᑌᒪ ᐊᓪᓚᑕᕕᓂᑎᑦ ᒪᓕᓪᓗᒋᑦ ᐃᓕᑦᑎᐸᓪᓕᐊᓂᐊᓕᕋᕕᐅᒃ. 
ᑌᒪᓐᖓᑦ ᐱᒋᐊᕐᕕᖃᕆᐊᖃᕐᑐᑎᑦ ᒪᕐᕋᓴᔭᐅᑉ ᒪᓂᕋᐅᓂᖏᓐᓂᒃ ᒪᓃᑦᑑᓂᖏᓐᓂᓗ ᓴᓇᓐᖑᐊᑕᕐᐱᑦ. ᑕᒪᑐᒨᓕᖓᔪᑦ ᑐᑭᓯᓐᓇᓯᐊᕐᑐᑦ ᐅᖄᓚᖓᒻᒥᔭᕗᑦ. 

ᓴᓇᓐᖑᐊᓚᖓᔦᑦ ᐃᓕᑦᑎᓯᒪᒌᕐᓯᒪᒐᓚᓕᕐᐸᑦ, ᖃᓄᐃᓕᖓᓂᕆᓚᖓᔭᓪᓗᑯᐊᐱᖓᓂᒃ ᐃᓱᒪᒐᓱᐊᕆᐊᖃᓕᕐᖁᑎᑦ.



ᐱᐊᓚᔫᑦᓱᓂ ᐃᓂᕐᓯᕙᓪᓕᐊᒍᓯᐅᒍᓐᓇᑐᖅ ᓴᓇᓐᖑᐊᓚᖓᔭᒥᒃ, ᐊᑐᕐᓗᓂ ᓴᕕᐅᑉ ᓄᕗᐃᑦᑑᑉ ᑎᒍᓕ¯ᖓᓂᒃ.

ᑕᒐ! ᑕᒐᑕᒐᓕ ᐃᓂᕐᓯᒪᓕᕐᑌᑦ ᓴᓗᐊᕐᑎᓯᐊᕆᐊᖃᓕᕐᙯᑦ ᐱᒋᐊᓚᐅᕐᓇᖅ ᑕᑯᒥᓇᕐᓯᓕᑎᕆᓂᕐᒥᒃ.

ᕿᓄᐃᓵᑦᓯᐊᕆᑦ ᐸᕐᓀᓯᒪᓗᑎᓗ ᐊᓯᖏᓐᓂᒃ ᐱᓇᓱᐊᕐᑎᓯᓂᕆᒐᔭᕐᑕᓂᐅᕕᑦ ᐃᓕᓐᓂᐊᑎᓐᓂᐅᕕᑦ, ᐃᓂᕐᓯᒪᓕᕐᑐᖅ ᐅᓪᓗᓂ ᐊᒥᓲᓐᖏᑑᒐᓗᐊᓂ 
ᐸᓂᕋᓱᐊᓲᒍᒻᒪᑦ.

- ᑕᑯᒥᓇᕐᓯᓕᑎᕆᓂᖅ

ᐅᑕᕐᕿᓗᑐᕆᐊᖃᕐᐳᑎᑦ ᒪᕐᕋᓴᔭᖅ ᐸᓂᕐᓯᒪᑦᓯᐊᕆᐊᖃᕐᒪᑦ ᒪᓂᕋᐅᓴᕆᐊᓚᐅᕐᓇᒍ/ᙯᕆᓴᕆᐊᓚᐅᕐᓇᒍ.

ᓇᑲᑦᓯᓗᑎᑦ ᒥᑭᔪᒥᒃ 120-ᓕᒻᒥᒃ 150-ᓕᒻᒥᓘᓐᓃᑦ ᒪᓂᕋᐅᓴᐅᑎᒥᒃ, ᑌᒪ ᒪᕐᕋᓴᔭᖅ ᐊᕿᓪᓕᑎᕐᓂᐊᓕᕋᕕᐅᒃ ᐊᒡᒉᑦ ᑫᕙᑦᑎᑲᑦᑕᓗᒍ. ᒪᕐᕋᓴᔭᖅ 
ᐸᓂᑦᓯᐊᓂᓐᖏᑐᐊᕐᒪᑦ, ᒪᓂᕃᓭᓃᑦ ᐱᓀᓗᑦᓯᑲᑦᑕᖑᓱᓲᖅ. ᑌᒣᑐᐊᕈᕕᑦ, ᒪᓂᕋᐅᓴᐅᑏᑦ ᑎᑭᕐᓅᕕᑦ ᐊᓇᐅᑲᓪᓛᐱᒍᓐᓇᑌᑦ ᒪᕐᕋᓴᔭᕕᓂᖅ ᐲᕐᓂᐊᒪᑦ. 
ᐅᐱᓐᓇᖁᕐᓗᑎᑦ ᑭᑦᑐᕇᓕᑕᐅᔮᕐᑐᒥᒃ 120-ᓕᒻᒥᒃ ᐊᑐᐃᓐᓇᖃᑐᐊᕈᕕᑦ, ᒪᓂᕋᐅᓭᓃᑦ ᐱᓀᓗᑦᓰᔪᓂᓪᓗ ᐲᔦᓃᑦ ᐱᔭᕆᐊᑭᑦᑐᒪᕆᐅᒐᔭᕐᑐᖅ.



ᒪᓂᕋᐅᓭᒌᓯᒍᕕᑦ ᐊᑐᕐᓗᑎᑦ ᐊᕿᓐᓂᓴᐅᓕᕐᑐᒥᒃ ᒪᓂᕋᐅᓴᐅᑎᒥᒃ: 200-ᓕᐅᑉ 400-ᓕᐅᓪᓗ ᐊᑯᓐᓂᖓᓃᑐᒥᒃ.

	 ᒥᖑᐊᕆᓂᖅ:
	 ᐆᑦᑐᕋᐅᑎᓕᐅᕐᓱᑕ ᐊᑐᓚᐅᔪᕗᒍᑦ ᐃᓪᓓᒍᑎᑦᓴᔭᐅᔮᕐᓱᓂ ᒥᖑᐊᕈᑎᒥᒃ, ᑭᓯᐊᓂ ᑭᔨᓕᐅᒪᑦᓴᓇᒃ ᐆᑦᑐᕋᕆᐊᒥᒃ ᐊᓯᖏᓐᓂᒃ ᒥᖑᐊᕈᑎᓂᒃ. 			 
	 ᒥᖑᐊᕐᓯᐅᑎᖃᕈᓐᓇᑐᑎᑦ ᐊᓐᓄᕌᕕᓂᕐᒥᒃ ᒥᖑᐊᕐᓯᐅᑎᒥᓪᓘᓃᑦ.  

	 ᒥᖑᐊᕆᐊᓚᐅᕐᓇᒍ ᓴᓇᖑᐊᓯᒪᔪᖅ ᑌᒪᓐᖓᓕᒫᑦᓯᐊᖅ ᓴᓗᒻᒪᓴᑦᓯᐊᕆᐊᓖᑦ ᐸᓂᕐᑐᒧᑦ ᖃᓪᓗᓈᕐᑕᒧᑦ, ᐱᓗᕕᓂᕐᒧᑦ ᐳᔪᐃᔦᒍᑎᒧᑦ ᐅᕝᕙᓘᓐᓃᑦ 		
	 ᓴᓗᒪᔫᑦᓱᓂ ᐸᓂᕐᑑᓱᓂᓗ ᒥᖑᐊᕐᓯᐅᑎᒧᑦ. ᐊᓪᓗᐃᑐᐊᕈᕕᑦ ᓴᓗᒻᒪᓭᓂᕐᒥᒃ, ᒥᖑᐊᕈᑎᒃ ᓂᐱᑐᐃᓐᓇᕋᔭᕐᑐᖅ ᒪᕐᕋᓴᔭᕕᓂᐅᑉ ᐳᔪᖓᓄᑦ 			 
	 ᓴᓇᓐᖑᐊᓯᒪᔪ¯ᒍᓐᖏᑐᒧᑦ. ᐊᑕᐅᓯᕕᑐᐃᓐᓇᕈᓐᓀᓗᑎᑦ ᒥᖑᐊᕆᐊᖃᕋᔭᕐᖂᑌᑦ ᑕᐅᑦᑐᒋᔭᐅᖁᔭᕐᓂᐅᕕᑦ ᑕᐅᑦᑐᑖᓚᖓᑐᐊᕐᐸᑦ.





ᒥᖑᐊᕐᑕᕕᓃᑦ ᐸᓂᕐᑐᓯᐊᒍᓕᕐᐸᑦ ᒪᓂᕋᑦᓯᐊᒍᓗᓂᓗ, ᑕᑯᒥᓇᕐᓯᓕᑎᕈᓐᓇᓕᕐᑌᑦ ᑕᕐᓯᑐᕐᓗᒍ ᑭᑭᐊᒻᒧᑦ ᐅᕝᕙᓘᓐᓃᑦ ᒥᖑᐊᕐᓗᒍ ᒥᖑᐊᕐᓯᐅᑎᐊᐱᒻᒧᑦ. 
ᐊᑦᑕᕈᓱᒋᐊᖃᕐᑐᑎᑦ ᒥᖑᐊᕆᔪᕕᓂᐅᒍᕕᑦ ᐃᓪᓓᒍᑎᑦᓴᔭᐅᔮᕐᓱᓂ ᒥᖑᐊᕈᑎᒥᒃ; ᑌᒣᑦᑐᖅ ᑕᕐᓯᑐᕋᓱᐊᑐᐊᕈᕕᐅᒃ ᐊᒦᔭᓯᑐᐃᓐᓇᕋᔭᕐᖂᑐᖅ.

ᑭᖑᓪᓕᐹᖅ, ᒍᒪᒍᕕᑦ, ᕿᓚᕆᑦᓴᑐᐃᓐᓇᕆᐊᖃᓕᙯᑦ ᓴᓇᓐᖑᐊᑕᕕᓃᑦ. ᖏᒃᑯᕕᐅᒃ, ᓴᓇᓐᖑᐊᓯᒪᔪᖅ ᐱᔭᕇᕐᐳᖅ! ᐅᐱᒍᓲᑦᔨᕙᒋᑦ! ᐱᔭᕇᕐᐳᑎᑦ ᐃᓄᐃᑦ 
ᓴᓇᓐᖑᐊᒐᖓᓂᒃ! 


